
Na osnovu člana 72. stav (3) tačka b) Zakona o javnim nabavkama („Službeni glasnik BiH“, broj: 

39/14, 59/22 i 50/24), Rješenja o prenosu ovlaštenja na državnog službenika u organu državne službe 

broj: 02/04-A-17984-2024 od 15.11.2024. godine te na osnovu preporuke Komisije za nabavke, 

Pomoćnik gradonačelnika za Službu za komunalne poslove, izgradnju i poslove mjesnih zajednica, 

donosi 
 

ODLUKU 

o dodjeli ugovora drugorangiranom ponuđaču  
 

Član 1. 

Ugovor za nabavku radova na proširenju javne rasvjete po mjesnim zajednicama, dodjeljuje se 

drugorangiranom ponuđaču „TUZEX“ d.o.o. Tuzla, koji je dostavio ponudu broj: 35-10/24 od 

22.10.2024. godine u kojoj je ponudio cijenu od 187.084,70 KM bez PDV-a odnosno 218.889,10 KM 

sa uračunatim iznosom PDV-a, a nakon što odabrani ponuđač nije dostavio traženu dokumentaciju u 

skladu sa Obavijesti o rezultatima postupka javne nabavke i Tenderskom dokumentacijom. 

 

Član 2. 

Ovom odlukom stavlja se van snage Odluka o izboru najpovoljnijeg ponuđača broj: 05/11-A-010589-

2024 od 16.12.2024.godine kojom se ugovor za nabavku radova na proširenju javne rasvjete po 

mjesnim zajednicama, dodjeljuje ponuđaču „ERING“ d.o.o. Živinice. 

 

Obrazloženje 

Postupak javne nabavke pokrenut je Odlukom o pokretanju postupka javne nabavke broj: 05/11-A-

010589-2024 od 17.07.2024.godine. 

Postupak nabavke je proveden putem otvorenog postupka za koji je objavljeno Obavještenje o nabavci 

broj: 1004-1-3-142-3-222/24 objavljeno na Portalu javnih nabavki dana 30.09.2024.godine. 

Postupak nabavke provela je Komisija za nabavke imenovana Rješenjem broj: 05/11-A-010589-2024 

od 17.07.2024. godine i Rješenjem o izmjeni Rješenja o imenovanju Komisije za nabavke, broj: 

05/11-A-010589-2024 od 17.10.2024. godine. 

U toku postupka javne nabavke Komisija je zaprimila pristigle ponude, izvršila njihovo otvaranje, te 

pregled i ocjenu ponuda prema zahtjevima i kriterijima iz tenderske dokumentacije. 

U postupku javne nabavke utvrđeno je slijedeće: 

- da je ukupan broj pristiglih ponuda 4 (četiri); 

- da su blagovremeno zaprimljene 4 (četiri) ponude; 

- da nije bilo neblagovremenih ponuda; 

- da su 2 (dvije) ponude prihvatljive i  

- da su 2 (dvije) ponude neprihvatljive. 

Svi ponuđači su obaviješteni o rezultatima postupka nabavke, te je najpovoljniji ponuđač pozvan da 

dostavi dokumentaciju iz člana 45. Zakona o javnim nabavkama i dokumentaciju traženu u skladu sa 

uslovima i zahtjevima iz tenderske dokumentacije, koja je u ponudi dostavljena u fotokopiji, u 

originalu ili ovjerenoj fotokopiji u roku od 7 dana od dana prijema obavještenja o rezultatima 

postupka. 

Nakon što je izabrani ponuđač „ERING” d.o.o. Živinice dostavio dokumentaciju, Komisija za nabavke 

je izvršila pregled iste o čemu je sastavljen i Zapisnik o pregledu dostavljene dokumentacije 

odabranog ponuđača, broj: 05/11-A-010589-2024 od 29.01.2025. godine. Komisija za nabavke je 

pregledom dostavljene dokumentacije konstatovala da je ponuđač „ERING“ d.o.o. Živinice dostavio 

dokumentaciju u roku od 7 dana od dana zaprimanja Obavijesti o rezultatima postupka javne nabavke, 

broj: 05/11-A-010589-2024 od 16.12.2024.godine ali da je dokumentaciju iz tačaka e), g), i), k) 

navedenu u Obavijesti o rezultatima postupka javne nabavke (EU Izjava o usklađenosti, broj 

0051/E/LVD od 22.06.2022. godine na engleskom jeziku, Licenca za upotrebu evropske oznake – 

ENEC + CERTIFIKAT, broj: 0010/ENEC+/18/M1 od 01.08.2019. godine na engleskom jeziku, 

Licenca za upotrebu evropske oznake – CERTIFIKAT ENEC, broj: 0180/ENEC/18/M1 od 

26.07.2019. godine na engleskom jeziku, Tehnički list za ponuđene svjetiljke – 2x dokumenata na 

engleskom jeziku), ponuđač dostavio u fotokopiji u boji a ne u originalu ili ovjerenoj fotokopiji kako 

je to zahtijevano u Tenderskoj dokumentaciji i Obavijesti o rezultatima postupka javne nabavke. 



2 

 

U skladu sa naprijed navedenim, Ugovorni organ je postupio u skladu sa članom 72. stav (3) tačka b) 

Zakona o javnim nabavkama i ugovor dodijelio drugorangiranom ponuđaču kao što je i navedeno u 

članu 1. ove odluke. 

 

 

POUKA O PRAVNOM LIJEKU 

Protiv ove odluke može se izjaviti žalba Uredu za razmatranje žalbi putem ugovornog organa, 

najkasnije u roku od 10 (deset) dana od dana prijema ove odluke. 

